ՀԻՄՆԱՎՈՐՈՒՄ
«ՆԵՐԴՐՈՒՄԱՅԻՆ - ՍՈՑԻԱԼԱԿԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ,  «ՆՈԲԲԻ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՈՒՂՂԱԿԻ ՎԱՃԱՌՔԻ ՁԵՎՈՎ ՀՈՂԱՄԱՍ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

	1.
	Անհրաժեշտությունը

	
	      <<Նոբբի>> ՍՊ ընկերությունը Երևանի քաղաքապետարան է ներկայացրել Աջափնյակ թաղամասում իրականացվող ներդրումային-սոցիալական ծրագիր: Արզումանյան փողոցի 8/1 հասցեի հողամասը սեփականության իրավունքով պատկանում է ընկերությանը, այն գտնվում է նույն Արզումանյան փողոցի 8ա  հասցեում գտնվող 4-րդ կարգի վթարային շենքի հարևանությամբ: Արդեն մի քանի ամիս է ընկերությունը տրամադրված քաղաքաշինական փաստաթղթերի համաձայն իրականացնում է բնակելի շենքի կառուցապատում: Շինարարական  աշխատանքներն իրականացնելու ընթացքում հարևանությամբ գտնվող Արզումանյան փողոցի 8ա հասցեի 4-րդ կարգի վթարային շենքի բնակիչները հայտնել են իրենց մտավախությունները շենքի վիճակն ավելի վատթարանալու, ինչպես նաև փլուզման վտանգի վերաբերյալ: 
          ՀՀ կառավարության 25.10.2000 թվականի հ.682 որոշման համաձայն Երևան քաղաքում 4-րդ կարգի վթարային բազմաբնակարան բնակելի շենքների բնակիչները ենթակա են վերաբնակեցման, իսկ այդ շենքերը քանդման: 08.11.19թ. «Բաբայան-Լատ նախագիծ» ՍՊԸ-ի շենքերի շինությունների տեխնիկական վիճակի հետազննում եզրակացություն համաձայն Արզումանյան փողոցի հ.8ա շենքը համարվել է քանդման ենթակա:
Ընկերությունը Արզումանյան 8ա վթարային շենքի բնակիչների հետ քննարկումների արդյունքում ձեռք է բերել նախնական համաձայնություն` վթարային շենքն ապամոնտաժելու և բնակիչներին նոր վերանորոգված բնակարաններ տրամադրելու` հարակից Արզումանյան փողոցի 8/1 հասցեի նոր կառուցվող շենքից:
 Քննարկող հողամասը  ՀՀ կառավարության 2005 թվականի դեկտեմբերի 15-ի  հ.2330-Ն որոշմամբ հաստատված գլխավոր հատակագծի համաձայն գտնվում է բնակավայրերի նպատակային նշանակության խառը կառուցապատման գոտում, ընդգրկված չէ հողային օրենսգրքի 60-րդ հոդվածով նախատեսված սահմանափակումների ցանկում և ըստ տարածագնահատման համաձայնեցված սխեմայի գտնվում է 6-րդ գոտում:

	2.
	Ընթացիկ իրավիճակը և խնդիրները

	
	  Երևանում առկա վթարային շենքերի զգալի մասը տեղակայված են Աջափնյակ վարչական շրջանում: Արզումանյան փողոցի հ.8ա շենքը հինգ հարկանի շինություն է, հանդիսանում են 4-րդ կարգի վթարային:
 Հաշվի առնելով այն հանգամանքը, որ քննարկվող շենքի բնակիչները շարունակում են բնակվել վթարային բնակարաններում, «Նոբբի» սահմանափակ պատասխանատվությամբ ընկերության առաջարկը Երևանի քաղաքապետարանի կողմից ընդունելի է համարվել, քանի որ արդյունքում լուծվում է  նշված շենքի բնակիչների բնակարանային հարցերը և որոշակի թեթևացվում է Երևան համայնքի բեռը վթարային շենքերում ապրող բնակիչների վերաբնակեցման հարցում:             

	3.
	Կարգավորման նպատակը և բնույթը

	
	         Ծրագրով նախատեսվում է Արզումանյան փողոցի հ.8ա հասցեում գտնվող վթարային շենքի բնակիչներին նոր բնակելի տարածքներ հատկացնելու միջոցով վերաբնակեցնել «Նոբբի» սահմանափակ պատասխանատվությամբ ընկերությանը սեփականության իրավունքով պատկանող Արզումանյան փողոցի հ.8/1 հասցեում կառուցվող բազմաբնակարան շենք: 
ՀՀ կառավարության կողմից համաձայնության դեպքում Ընկերությունը պարտավորվում է սեփականության իրավունքով իրեն պատկանող Արզումանյան փողոցի հ.8/1 հասցեում կառուցվող բազմաբնակարան շենքից տրամադրել 2200.0քմ մակերեսով բնակելի տարածք՝ Արզումանյան փողոցի հ.8ա հասցեում գտնվող վթարային շենքի բնակիչներին՝ վերաբնակեցնելու նպատակով:
 Ընկերությունը պարտավորվում է նաև օտարվող հողամասի սահմաններում նախատեսվող բազմաբնակարանային  շենքային համալիրի կառուցապատումից հետո Երևան համայնքին  տրամադրել 800.0քմ մակերեսով բնակելի տարածք, սեփական միջոցների հաշվին իրականացնել Արզումանյան փողոցի հ.8ա հասցեում գտնվող 4-րդ կարգի վթարային շենքի   ապամոնտաժման  աշխատանքներ, որից հետո շուրջ 350.0քմ մակերեսով հատվածը բարեկարգել, կանաչապատել, հիմնել պուրակ և նվիրել Երևան համայնքին: 

	4.
	Նախագծի մշակման գործընթացում ներգրավված ինստիտուտները և անձինք


	
	   Նախագիծը մշակվել է Երևանի քաղաքապետարանի աշխատակազմի կողմից:


	5.
	Ակնկալվող արդյունքը


	
	      «Նոբբի» սահմանափակ պատասխանատվությամբ ընկերության կողմից իրականացվող ծրագրի արդյունքում կլուծվի Արզումանյան փողոցի հ.8ա հասցեում գտնվող վթարային շենքի բնակիչների վերաբնակեցման հարցը, ինչպես նաև Երևանի համայնքին կտրամադրվի 800.0քմ մակերեսով բնակելի տարածք` քանդման ենթակա 4-րդ կարգի վթարային շենքերում բնակվող բնակիչների բնակարանային խնդիրները լուծելու նպատակով. 

